
 Aqqaluk Heilmann 

 

Pisortat ingerlatseqatigiiffiisa allattugaataanik innuttaasut piniarsinnaalersinnissaat 

anguniarlugu Pisortat ingerlatsinerat pillugu paasitinneqarsinnaatitaanermut inatsisartut 

inatsisaat allanngortittariaqarnersoq pillugu apeqquteqaat allaavigalugu oqallinnissamik 

siunnersuut.  

(Inatsisartunut ilaasortaq Justus Hansen, Demokraatit) 

 

Oqallisigisassatut siunnersuuteqartumut qujavugut. 

Pissusissamisoortutut isigivarput pisortat ingerlatsiviisa ataanniittut suulluunniit inuiaqaitigiit 

pigisaannit taaneqartartut, inuiaqatigiinniit paasissutissanik piffigineqarsinnaanerat. 

Taamaanngippat taakkua paasissutissiisinnaasariaqartut, ujartukkanut tunngatillugu, soorlu 

nittartakkamut iserluni takuneqarsinnaasunik pingaaruteqartunik nalunaarsuisinnaasariaqarput. 

Assersuutigisinnaavarput Royal Greenland inuiaqatigiit kalaallit pigisaat. 

Taanna siulersuisoqarluni imminut ingerlattuuvoq, angisoorujussuuvoq.  

Kinaluunniit inuk piginneqataasoq, tusagassiortorluunniit, ingerlatsinermi 

aningaasartuutaasimasunik, killiffimmilluunniit (Balance) paasissutissamik pissarsisinnaanngilaq. 

Atassummiit isumaqarpugut inuit tamat oqartussaaqataanerisa iluanni inuiaqatigiit pigisaanni 

ingerlatsiviit ataanniittuni paasissutissiisinnaanermut tunngassuteqartut ilusilersortariaqartut. 

Soorlu pisortat ataanniittuni suliffeqarfik nalunaarutinik peqarneratigut, qaammammoortunik, 

ukiumulluunniit aggulukkanik, paasissutissanik peqarsinnaalerneratigut. 

Takorlooruminaappoq inuk kinaluunniit paasissutissanik apersuisinnaanera, taamaattumik 

naqitanngorlugit piumaneqarsinnaaneri takorlooruminarneruvoq. 

Uanili unammilleqatigiit qiviaraanni, soorlu tunitsiviit marluk, aappaa inuiaqatigiit pigisaat 

aappaalu namminersortoq, tassani namminersortoq taama pineqarsinnaanngilaq. 

Taamaattorli namminersortoq inuiaqatigiit pigisaannut unammillertutut inissisimanini 

tungavigalugu paasissutissanik pissarsisinnaanerata mattunneqarsinnaanera aamma 

pissusissamisoortutut isiginngilarput. 

Pissutigalugu pisortat ataanni ingerlatsivik namminersortunut unammillertussaasutut 

inissisimanngimmat. 

Taamaattorli suliffeqarfik imminut illersorsinnaanera ilanngullugu inissittariaqarpoq 

illersorfissalerlugu. 

Kalaallit Nunaannut attuumassuteqanngitsunit tassanilu najungaqanngitsunit, suliffeqarfimmut 

attuumassuteqanngitsunit, paasissutissat tunniuttariaqarsorinanngillat. 

 

 

 

 

 


